                                                                             “ТАСДИҚ КАРДА ШУД”                                                                                                                                                                                                                                                           

          Бо Қарори маҷлиси умумии мақомоти 

                                                                         минтақавии  Иттифоқи адвокатҳои 

                                                                     Ҷумҳурии Тоҷикистон  дар     

                                                                     _________________________________                                                     

                                                 аз «___»_______2015 сол.                                                 
 Н И З О М Н О М А 

дар бораи Комиссияи интизомии мақомоти минтақавии Иттифоќи адвокатњои Љумњурии Тољикистон  

Боби 1
Муќаррароти умумї

Моддаи 1. Муќаррароти умумї 

     Низомномаи мазкур дар асоси Ќонуни Љумњурии Тољикистон "Дар бораи адвокатура ва фаъолияти адвокатї", Оинномаи Иттифоќи адвокатњо, Кодекси одоби касбии адвокатњо ва Низомномаи мақомоти минтақавии иттифоқи адвокатҳо тањия гардидааст.  

     Барои амалї намудани назорат аз рўи фаъолияти касбии адвокатњо аз њисоби адвокатҳои минтақаи дахлдор Комиссияи интизомии Иттифоќи адвокатњо интихоб карда мешавад.

      Комиссияи интизомии мақомоти минтақавии Иттифоќи адвокатњо фаъолияти худро дар асоси Ќонуни Љумњурии Тољикистон "Дар бораи адвокатура ва фаъолияти адвокатї", Оинномаи Иттифоќи адвокатњо, Кодекси одоби касбии адвокатњо ва Низомномаи мазкур амалї менамояд. 

      Комиссияи интизомї аз натиљаи фаъолияти худ ба  маҷлиси умумии мақомоти минтақавии Иттифоқи адвокатњо њисобот медињад.

      Аъзои Комиссияи интизомии мақомоти минтақавии Иттифоќи адвокатњо метавонанд фаъолияти худро дар Комиссияи интизомї якљоя бо фаъолияти адвокатї пеш баранд. Онњо њуќуќ надоранд, ки дар Иттифоќи адвокатњо ва мақомотҳои минтақавии он  вазифаи дигари интихобиро ишѓол намоянд.

Тартиб ва андозаи пардохти њаќќи хизматро ба аъзои Комиссияи интизомї барои рўзњои иштирокашон дар кори комиссия Анљумани Иттифоќи адвокатњо муќаррар менамояд.     

     Истењсолоти интизомї бояд баррасї ва њалли сариваќтї, холисона ва одилонаи шикоятњо, пешнињодњо, мурољиатњоро нисбати адвокат мутобиќи ќонунгузорї дар бораи адвокатура ва фаъолияти адвокатї ва Кодекси одоби касбии адвокатњо, инчунин  иљрои ќарори ќабулшударо таъмин намояд.   
     Њангоми пешбурди истењсолоти интизомї барои њифзи маълумотњое, ки дорои сирри њаёти шахсии нафарони бо шикоят мурољиаткарда, сирри тиљоратї ва адвокатї мебошанд, инчунин љињати ба созиш овардани адвокат ва аризадињанда тадбирњо андешида мешавад. 
Боби 2

Њайати Комиссияи интизомии мақомоти минтақавии Иттифоќи адвокатњо, тартиби интихоб ва ваколатњо

Моддаи 2. Њайати Комиссияи интизомї ва тартиби интихоб  

1.Комиссияи интизомї ба ҳайати то панҷ нафар аз љониби маҷлиси умумии мақомоти минтақавии Иттифоќи адвокатњо ба мўњлати чор сол интихоб карда мешаванд. Комиссияи интизомии мақомоти минтақави аз ҳайати худ Раиси комиссияи интизомиро ба мўњлати чор сол интихоб менамояд. 

2. Ба аъзогии Комиссияи интизомии мақомоти минтақавии Иттифоќи адвокатњо метавонанд адвокатњое интихоб шаванд, ки дар минтақаи дахлдор ба қайд гирифта шудаанд. 
     Ба сифати аъзои комиссияи интизомии мақомоти минтақавӣ метавонанд адвокатњое интихоб гарданд, ки собиќаи фаъолияти адвокатии на камтар аз панљсола доранд.  

Моддаи 3. Ваколатњои Комиссияи интизомии мақомоти минтақавии Иттифоќи адвокатњо 
     Ваколатњои Комиссияи интизомии мақомоти минтақавии Иттифоќи адвокатњо инњоянд:

· баррасии шикоятњо (пешнињодњо, таъинотњо) нисбати адвокатњои минтақаи дахлдор, ба истиснои Раис ва  аъзоёни Шӯрои мақомоти минтақавии Иттифоқи адвокатҳо; 
· назорати фаъолияти касбии адвокатњо ва пешнињод намудани тавсияњо ба Шӯрои мақомоти минтақавии Иттифоќи адвокатњо оид ба зарурати такмил додани малакаи касбии адвокатњо. 

Моддаи 4. Њуќуќњои раиси Комиссияи интизомии  мақомоти минтақавии Иттифоқи адвокатҳо
     Раиси Комиссияи интизомии мақомоти минтақави њуќуќ дорад:  
· оид ба њамаи масъалањое, ки ба салоњияти Комиссияи интизомї дохил мешаванд, мукотиба намояд;  

· аъзои Комиссияи интизомї ва шахсони манфиатдорро дар хусуси љой, ваќт ва рўзномаи љаласаи комиссия хабардор намояд;  

· масъалањоро барои баррасї дар љаласањо мустаќилона омода намояд, ё омода кардани онњоро ба аъзои Комиссияи интизомї супориш дињад;  

· бо супориши раиси Иттифоқи адвокатҳо ва раиси мақомоти минтақавии Иттифоќи адвокатњо шикоятњои (пешнињодњои, мурољиатњои) ба Комиссияи интизомї воридшударо нисбати амалњои адвокатҳои минтақаи дахлдор баррасї намояд;   

· аз натиљаи фаъолияти комиссия ба маҷлиси умумии мақомоти минтақавии Иттифоќи адвокатњои Љумњурии Тољикистон њисобот дињад.
Моддаи 5. Њуќуќу ӯњдадорињои аъзои Комиссияи интизомии мақомоти минтақавӣ
1.Аъзои Комиссияи интизомии мақомоти минтақавии Иттифоќи адвокатњо њуќуќ доранд:  

· бо њамаи њуљљатњо ва маводњое, ки барои кори комиссия зарур мебошад, шинос шаванд;  

· шикоятњо (пешнињодњо, мурољиатњо)-ро нисбати адвокатҳои минтақаи дахлдор баррасї намоянд;

· дар баррасии парвандањо оид ба љавобгарии интизомии адвокатҳои минтақаи дахлдор иштирок кунанд;  

· ба адвокате, ки сифати кори (тахассуси касбии) ў санљида мешавад, ё нисбаташ парвандаи интизомї оѓоз шудааст, инчунин ба дигар шахсоне, ки дар пешбурди истењсолоти интизомї иштирок менамоянд, саволњо дињанд;  

· дар ќабул намудани хулосаҳо аз рўйи натиљаи санљиши сифати кори (тахассуси касбии) адвокатҳои минтақаи дахлдор иштирок кунанд;  

· дигар њуќуќњоро, ки ба ќонунгузорї ва Низомномаи мазкур мухолиф нестанд, амалї намоянд.   

2.Аъзоҳои Комиссияи интизомии  мақомоти минтақавӣ уњдадоранд:   

· дар кори Комиссияи интизомї иштирок намоянд;  

· супоришњои раиси Комиссияи интизомиро иљро намоянд, агар ин супоришҳо дар доираи низомномаи комиссияи интизомӣ бошанд.

Моддаи 6. Ќатъ гардидани ваколатњои аъзои Комиссияи интизомии мақомоти минтақавии Иттифоқи адвокатҳо 

Ваколатњои аъзои Комиссияи интизомии мақомоти минтақавии Иттифоқи адвокатҳо  дар ҳолатҳои зерин ќатъ мегарданд:  

· дар асоси аризаи шахсии ў;   

· бинобар гузаштани мўњлате, ки ба Комиссияи интизомї интихоб шуда буд;  

· бинобар фавт;

· њангоми ба мўњлати зиёда аз 4 моњ ѓайриимкон будани аз љониби ў иљро намудани уњдадорињои аъзои Комиссияи интизомї;  

· бинобар ќатъ шудани маќоми адвокатии ў.

Боби 3

Давраи оѓоз намудани Истењсолоти интизомї 

  Моддаи 7. Оѓоз намудани Истењсолоти интизомї  

1. Раиси мақомоти минтақавии Иттифоќи адвокатњо ё шахси ўро ивазкунанда, баробари ворид шудани њуљљатњое, ки бо Низомномаи мазкур пешбинї гардидаанд, на дертар аз дањ рўзи баъд аз ворид шуданашон, бо амри худ истењсолоти интизомї оѓоз мекунад.   

2. Дар њолатњои зарурї мўњлати мазкур аз љониби Раиси мақомоти минтақавии Иттифоќи адвокатњо ё шахси ўро ивазкунанда то як моњ дароз карда мешавад.   

3. Иштирокчиёни истењсолоти интизомї ќаблан дар хусуси љой ва ваќти баррасии парвандаи интизомї хабардор карда шуда, ба онњо имконият дода мешавад, ки бо њамаи маводњои истењсолоти интизомї шинос шаванд.  

  Хабарномањо ва дигар њуљљатњо, ки бояд мутобиќи Низомномаи мазкур    ирсол гарданд, ба суроғаи адвокат фиристода мешаванд.  

4.Баробари ворид гардидани њуљљатњое, ки бо Низомномаи мазкур пешбинї шудаанд, адвокат уњдадор аст, ки бо дархости Комиссияи интизомї истењсолоти адвокатї, аз љумла созишнома дар бораи расонидани ёрии њуќуќї ва њуљљатњоро  дар хусуси њисоббаробаркунии пулии байни адвокат ва ваколатдињанда пешнињод намояд.   

5. Дар сурати ворид гардидани шикоятњо, пешнињодњо ва мурољиатњое, ки барои оѓоз намудани истењсолоти интизомї асос намегарданд, инчунин дар сурати ворид шудани онњо аз номи шахсоне, ки њуќуќи масъалагузорї намуданро љињати оѓоз кардани истењсолоти  интизомї надоранд, ё дар сурати маълум шудани њолатњое, ки имконияти оѓоз намудани истењсолоти интизомиро истисно мекунанд,   Раиси мақомоти минтақавии Иттифоќи адвокатњо ё шахси ўро ивазкунанда бо амри худ оѓоз намудани истењсолоти интизомиро рад карда, ин њуљљатњоро, бо зикр намудани асосњои ќарори ќабулшуда, ба аризадињанда бармегардонад.  

Моддаи 8. Асосҳои  оѓоз намудани истењсолоти интизомї  

1. Асосҳои оѓоз намудани истењсолоти интизомї инњоянд:  

· шикояте, ки тавассути Иттифоќи адвокатњо ва ё ба мақомоти минтақавии Иттифоқи адвокатҳо аз љониби адвокати дигар, ваколатдињандаи адвокат ё намояндаи ќонунии ў оварда шудааст, инчунин  дар сурати бе асосњои кофї аз ќабул намудани супориш даст кашидани адвокат-шикояти шахсе, ки барои расонидани ёрии њуќуќї бо тартиби моддаи 32 Ќонуни Љумњурии Тољикистон "Дар бораи адвокатура ва фаъолияти адвокатї"мурољиат намудааст;   

· пешнињоде, ки ба мақомоти минтақавии Иттифоќи адвокатњо аз љониби маќомотҳои давлатӣ фиристода шудааст;  

· мурољиати суди (судяи) баррасикунандаи парванда ба мақомоти минтақавии Иттифоќи адвокатњо, агар намоянда (њимоятгар) бо ин парванда адвокат бошад.  

2. Шикоят, пешнињод ва мурољиат барои оѓоз намудани истењсолоти интизомї  асос шуда метавонад, агар онњо дар шакли хаттї пешнињод гардида, маълумотњои зеринро дарбар гирифта бошанд:   

· номи маќоме, ки ба он шикоят, пешнињод ва мурољиат фиристода мешавад; 

· ном, насаб, номи падари адвокате, ки нисбати адвокати дигар шикоят овардааст, мансубият ба маќоми минтаќавї ва ташкилоти адвокатї; 

· ном, насаб, номи падари ваколатдињандаи адвокат, љойи истиќомати ў, агар пешнињодкунандаи шикоят муассиса, ташкилот бошад, ном ва мањалли љойгиршавии он, агар шикоятро намоянда пешнињод кунад, ном, насаб, номи падари (номи) намоянда ва нишонии он; 

· ном ва мањалли љойгиршавии маќоми њокимияти давлатї, инчунин ном, насаб, номи падари шахси мансабдоре, ки пешнињод фиристодааст ё мурољиат намудааст;  

· ному насаб (сарњарфи насаб ва номи падари) адвокате, ки нисбати ў љињати оѓоз намудани истењсолоти интизомї масъалагузорї карда шудааст;  

· амалњои (беамалии) мушаххаси адвокат, ки дар онњо вайронкунии уњдадорињои касбї ифода ёфтаанд;   

· њолатњое, ки шахси шикоят, пешнињод ва мурољиат намуда бо истинод ба онњо талабњои худро асоснок мекунад, инчунин далелњое, ки ин њолатњоро тасдиќ менамоянд.  

3. Шикоятњо, пешнињодњо ва мурољиатњое, ки на аз љониби шахсони дар ќисми 1-и моддаи мазкур зикргардида оварда шудаанд, инчунин шикоятњо, пешнињодњо ва мурољиатњои шахсони дар ќисми 1-и њамин модда зикргардида нисбати амалњои (беамалии) адвокат, ки ба иљрои ӯњдадорињои касбї аз љониби ў алоќаманд нестанд, асоси  оѓоз намудани  истењсолоти интизомї шуда наметавонанд.   

4. Шикоятњо ва мурољиатњои адвокатњои дигар ё маќомоти ташкилотњои адвокатї, ки аз муносибатњои марбут ба таъсис ва фаъолияти ин ташкилотњо бармеоянд, низ асоси оѓоз намудани истењсолоти интизомї шуда наметавонанд.     

5. Шикоятњо ва хабарњои беном нисбати амалњои (беамалии) адвокатњо баррасї карда намешаванд. 

6. Шикоят, муроҷиат  аз номи намоянда бо замима кардани ваколатнома пешниҳод карда мешавад. 

Моддаи 9. Њолатњое, ки истењсолоти интизомиро истисно мекунанд  

 

1.  Њолатњое, ки истењсолоти интизомиро истисно мекунанд, инњоянд: 

· мављуд будани ќарори ќаблан ќабулнамудаи Раёсати Иттифоќи адвокатњо ва Шӯрои маќомоти минтаќавии Иттифоќи адвокатњо оид ба истењсолоти интизомї бо њамон иштирокчиён ва оид ба њамон ҳолат ва асос;  

· мављуд будани ќарори ќаблан ќабулнамудаи Раёсати Иттифоќи адвокатњо ва Шӯрои маќомоти минтаќавии Иттифоќи адвокатњо оид ба ќатъ намудани истењсолоти интизомї аз рўйи асосњои дар Низомномаи комиссияи интизомии Иттифоқи адвокатҳо ва њамин Низомнома пешбинишуда; 

· гузаштани мўњлати татбиќ намудани чорањои љазои интизомї.  

2. Дар амр оид ба рад кардан аз оѓози истењсолоти интизомї ё дар бораи оѓоз намудани истењсолоти интизомї бояд асосњои ќабул намудани ќарор зикр карда шаванд.  

       Баъд аз оѓоз намудани истењсолоти интизомї иштирокчиёни истењсолоти интизомї шахсон, маќомот ва ташкилотњое, ки шикоят, пешнињод, мурољиат намудаанд, адвокате, ки нисбати ў истењсолоти интизомї оѓоз шудааст, инчунин намояндагони шахсони зикршуда, маќомот ва ташкилотњо ба шумор мераванд.  

3. Бозхонди шикоят, пешнињод, мурољиат ё ба созиш омадани адвокат бо аризадињанда, ки дар шакли хаттї ифода ёфтааст, то ќабули ќарори Шӯрои мақомоти минтақавии Иттифоќи адвокатњо мумкин аст ва метавонад боиси ќатъ гардидани истењсолоти интизомї бо ќарори Шӯро ва дар асоси хулосаи Комиссияи интизомї шавад. Бо њамин ҳолат ва  асос такроран оѓоз намудани истењсолоти интизомї роњ дода намешавад.    

Боби 4

Муњокима дар Комиссияи интизомии мақомоти минтақавии Иттифоќи адвокатњо 

Моддаи 10.  Муњокима дар Комиссияи интизомии   мақомоти минтақавӣ
1.Шакли асосии фаъолияти Комиссияи интизомї гузаронидани љаласањо мебошад.  

2.Љаласаи Комиссияи интизомиро раиси Комиссияи интизомї аз рўйи зарурат даъват мекунад.  

3.Муњокима дар Комиссияи интизомии мақомоти минтақавии  Иттифоќи адвокатњо шифоњї, дар асоси принсипи мубоњиса ва баробарњуќуќии иштирокчиёни истењсолоти интизомї сурат мегирад. 
4.Ќабл аз оѓози муњокима њамаи аъзои Комиссияи интизомї барои ифшо накардани маълумотњое, ки дорои сирри њаёти шахсии иштирокчиёни истењсолоти интизомї,  инчунин сирри тиљоратї, адвокатї ё сирри дигар буда, ба онњо дар рафти муњокима маълум мегарданд, огоњонида мешаванд.   
5.Комиссияи интизомї бояд дар он љаласае, ки муњокима моњиятан сурат гирифтааст, дар асоси тадќиќи бевоситаи далелњои аз љониби иштирокчиёни истењсолоти интизомї то оѓози муњокима ва дар рафти он пешнињодшуда, инчунин баёноти шифоњии онњо, оид ба истењсолоти интизомии оѓозшуда хулоса дињад.  
6. Далелњои хаттї ва њуљљатњое, ки иштирокчиён мехоњанд ба комиссия пешнињод намоянд, бояд ба котиби комиссия на дертар аз ду шабонарўз то оѓози љаласа пешнињод карда шаванд. Комиссияи интизомї метавонад аз иштирокчиёни истењсолоти интизомї бевосита дар рафти муњокима маводњои иловагиро барои баррасї ќабул намояд, агар имконияти ќаблан пешнињод намудани онњо мављуд набошад. Дар ин сурат, комиссия, дар асоси дархости иштирокчиёни истењсолоти интизомї, метавонад барои шиносої бо маводњои нави пешнињодшуда муњокимаро мавќуф гузорад.  

7.Комиссия бо хоњиши иштирокчиёни истењсолоти интизомї ё бо ташаббуси худ метавонад маълумотњо ва њуљљатњои иловагиро, ки барои баррасии холисонаи  парвандаи интизомї зарур мебошад, дархост намояд.    
8.Адвокате, ки нисбати ў истењсолоти интизомї оѓоз шудааст, метавонад то ќабул гардидани ќарори Шӯрои мақомоти минтақавии Иттифоќи адвокатњо бо  шахси шикояткарда созиш намояд.   
9.Комиссияи интизомї бояд моњиятан хулоса дињад, ба шарте ки дар лањзаи оѓоз намудани истењсолоти интизомї мўњлатњои дар Низомномаи мазкур пешбинишуда нагузашта бошанд.  
10.Њозир нашудани нафаре аз иштирокчиёни истењсолоти интизомї, ки оид ба вақт ва маҳалли барраси истеҳсолоти интизоми хабардор карда шудааст, боиси мавќуф гузоштани муњокима намегардад. Дар ин сурат Комиссияи интизомї парвандаро моњиятан, аз рўйи маводњои мављудбуда баррасї намуда, баёноти  иштирокчиёни истењсолоти интизомиро, ки ба љаласаи комиссия њозир шудаанд, мешунавад.  
11.Муњокима дар комиссия дар њадди он талабот ва бо он асосњое, ки дар шикоят, пешнињод ва мурољиат иброз гардидаанд, амалї карда мешавад.    
12 .Ба таѓйир додани мавзўъ ва (ё) асоси шикоят, пешнињод ва мурољиат роњ дода намешавад.  
Моддаи 11.  Мӯњлатњои баррасии парванда

     Парвандаи интизомї, ки ба Комиссияи интизомии  мақомоти минтақавӣ ворид шудааст, бояд дар муддати на дертар аз ду моњ, бе дарназардошти ваќти мавќуф гузошта шудани баррасии парванда бо сабабњои аз љониби Комиссияи интизомї узрнок эътирофшуда, баррасї карда мешавад. 

Моддаи 12. Њуќуќњои иштирокчиёни истењсолоти интизомї 
     Иштирокчиёни истењсолоти интизомї аз лањзаи оѓоз гардидани он њуќуќ доранд:  

· бо њамаи маводњои истењсолоти интизомї шинос шуда, аз онњо маълумотњои заруриро рўйнавис кунанд, онњоро, аз љумла бо ёрии воситањои техникї, нусхабардорї намоянд;   

· дар љаласаи комиссия шахсан ва (ё) ба воситаи намоянда иштирок намоянд; 

· оид ба моњияти муњокима баёноти шифоњї ва хаттї дињанд, далелњо пешнињод кунанд; 

· бо протоколи љаласа ва хулосаи комиссия шинос шаванд; 

· дар сурати розї нашудан бо хулосаи комиссия ба Шӯрои мақомоти минтақавии Иттифоќи адвокатњо норозигии худро пешнињод намоянд.  

 

Моддаи 13. Протоколи љаласаи Комиссияи интизомии мақомоти минтақави 

1.Рафти љаласаи Комиссияи интизомии  мақомоти минтақавӣ  дар протокол сабт карда мешавад. Протокол аз љониби раисикунанда ва котиби љаласаи комиссияи интизомї имзо карда мешавад.  

2. Дар протоколи љаласаи Комиссияи интизомии мақомоти минтақавӣ маълумотњои зерин сабт мегарданд:  

· сана ва љойи гузаронидани љаласа;  

· аъзои Комиссияи интизомї, ки дар љаласа иштирок намуданд;

· маълумот дар бораи хабардор кардани шахсони манфиатдор;  

· маълумот дар бораи њозир шудани шахсони манфиатдор, ки ба љаласа даъват гардида  буданд;  

· дар сурати набудани онњо бошад-сабабњои њозир нашудан;

· њолатњои воќеї, ки аз љониби Комиссияи интизомї њангоми баррасии парванда муќаррар карда шудаанд;  

· хулосаи  ќабулшуда;

· шумораи овозњои аъзои комиссияи интизомї, ки ба тарафдорї ва ба муќобили хулосаи ќабулшуда овоз додаанд, инчунин шумораи нафароне, ки њангоми ќабул намудани хулоса аз овоз додан худдорї кардаанд.  

Моддаи 14. Ваколатњои Комиссияи интизомии мақомоти минтақавӣ аз рўйи натиљањои баррасии истењсолоти интизомї  
1. Комиссияи интизомии  мақомоти минтақавӣ аз рўйи натиљањои баррасии истењсолоти интизомї њуќуќ дорад чунин хулосањо дињад:   
· дар хусуси мављуд будани вайронкунии меъёрњои Қонуни Ҷумҳурии Тоҷикистон “Дар бораи адвокатура ва фаъолияти адвокатї», Оиннома ва (ё) Кодекси одоби касбии адвокатњо дар амалњои (беамалии) адвокат,  аз љониби адвокат иљро накардан ё ба таври номатлуб иљро кардани уњдадорињои худ дар назди ваколатдињанда ё иљро накардани  ќарорњои маќомоти Иттифоќи адвокатњо ва қарорҳои мақомоти минтақавии дахлдор, 
·  дар бораи зарурати ќатъ кардани истењсолоти интизомї бинобар дар амалњои (беамалии) адвокат мављуд набудани вайронкунии меъёрњои Қонуни Ҷумҳурии Тоҷикистон “Дар бораи адвокатура ва фаъолияти адвокатї”, Оиннома ва (ё) Кодекси одоби касбии адвокатњо, ё бинобар аз љониби адвокат ба таври дахлдор иҷро гардидани  уњдадорињои худ дар назди ваколатдињанда ё ташкилоти адвокатї;
· дар бораи зарурати ќатъ кардани истењсолоти интизомї бинобар мављуд будани хулосаи ќаблии Комиссияи интизомї ва ќарори ќаблан ќабулнамудаи Раёсат ё Шӯрои маќомоти минтаќавии Иттифоќи адвокатњо оид ба истењсолоти интизомї бо њамон иштирокчиён,  оид ба њамон ҳолат ва асос;  

· дар бораи зарурати ќатъ кардани истењсолоти интизомї бинобар бозхонд карда шудани шикоят, пешнињод, мурољиат ё ба созиш омадани адвокат бо аризадињанда;  

· дар бораи зарурати ќатъ кардани истењсолоти интизомї бинобар гузаштани мўњлати татбиќ намудани чорањои љавобгарии интизомї;

· дар бораи зарурати ќатъ кардани истењсолоти интизомї бинобар дар рафти муњокима маълум шудани мављуд набудани асоси  оѓоз намудани  истењсолоти интизомї.   

2.Муњокима дар њамаи њолатњо дар љаласаи кушодаи Комиссияи интизомии мақомоти минтақави амалї мешавад, ба истиснои њолатњое, ки ќонунгузорї гузаронидани љаласањои пўшидаро пешбинї намудааст. Тартиби муњокимаро Комиссияи интизомї муайян намуда, ба маълумоти иштирокчиёни истењсолоти интизомї мерасонад.  

3.Бо хоњиши иштирокчиёни истењсолоти интизомї ба онњо дар муддати дањ рўз нусхаи тасдиќгардидаи хулосаи комиссия супорида (фиристода) мешавад.  

Моддаи 15.   Мазмуни хулосаи Комиссияи интизомии  мақомоти минтақавӣ
1. Хулосаи комиссия бояд ваљњнок ва асоснок буда, аз ќисмњои муќаддимавї, баёнї, асосноккунї ва хулосавї иборат бошад. 

2. Дар ќисми муќаддимавї љой ва ваќти бароварда шудани хулоса, номи комиссия, њайати комиссия, иштирокчиёни истењсолоти интизомї, сабаби оѓоз намудани истењсолоти интизомї зикр карда мешаванд.  

3. Ќисми баёнї бояд мавзўи шикоят ё пешнињод (мурољиат) ва баёноти адвокатро дарбар гирад.  

4. Дар ќисми асосноккунии хулоса бояд њолатњои воќеие, ки аз љониби комиссия муќарррар карда шудаанд, далелњое, ки хулосаи комиссия ба онњо асос ёфтаанд, ваљњњое, ки дар асоси онњо комиссия ин ё он далелњоро рад намудааст, инчунин ќоидањои рафтори касбии адвокатњо, ки бо Қонуни Ҷумҳурии Тоҷикистон “Дар бораи адвокатура ва фаъолияти адвокатї» ва Кодекси одоби касбии адвокатњо пешбинї шуда, Комиссияи интизомї њангоми баровардани хулоса онњоро ба роњбарї гирифтааст, зикр карда шаванд. 

5. Хулосаи Комиссияи интизомї бо аксарияти одии овозњои аъзои комиссия, ки дар љаласаи он иштирок доранд, ќабул карда мешавад. Дар сурати баробар будани овозњои аъзои Комиссияи интизомї њангоми ќабул намудани ќарор, овози раиси комиссия њалкунанда мебошад. Хулосаҳо аз љониби раисикунандаи љаласа ва котиби љаласаи Комиссияи интизомї имзо карда мешаванд. 
6. Дар сурати пешниҳод шудани шикоят аз рӯи хулосаи Комиссияи интизомии мақомоти минтақави ба Комиссияи интизомии Иттифоқи адвокатҳо,  то барраси шудани шикоят, ирсоли хулоса ба Шӯрои мақомоти минтақавӣ мавқуф гузошта шуда, маводҳо ба комиссияи интизомии Иттифоқи адвокатҳо пешниҳод  мешавад.  
Боби 5

Давраи баррасии хулосаи Комиссияи интизомї аз љониби Шӯрои мақомоти минтақавии  Иттифоќи адвокатњо  

Моддаи 16. Хусусиятњои баррасии шикоят дар Шӯрои мақомоти минтақавии  Иттифоќи адвокатњо  

1. Парвандаи интизомї, ки ба Шӯрои мақомоти минтақавии Иттифоќи адвокатњо бо хулосаи Комиссияи интизомї ворид шудааст, бояд дар муддати на дертар аз як моњ аз лањзаи бароварда шудани хулоса, бе дарназардошти ваќти мавќуф гузошта шудани баррасии парванда бо сабабњое, ки аз љониби Шӯро узрнок эътироф шудаанд, баррасї карда шавад. Иштирокчиёни истењсолоти интизомї дар хусуси љой ва ваќти баргузор гардидани љаласаи Шӯро хабардор карда мешаванд.    
2. Шӯрои мақомоти минтақавии Иттифоќи адвокатњо шикоятњо, пешнињодњо ва мурољиатњоро бо тартиби пешбининамудаи Дастури он, бо дарназардошти хусусиятњое, ки Низомномаи мазкур муайян кардааст, баррасї менамояд.  

3. Иштирокчиёни истењсолоти интизомї дар муддати на дертар аз дањ шабонарўз аз лањзаи аз љониби Комиссияи интизомї бароварда шудани хулоса њуќуќ доранд ба воситаи котиби он ба Шӯро норозигии худро  ба хулоса пешниҳод менамоянд. .  

4. Шӯро њангоми муњокима њуќуќ надорад, ки хулосањои Комиссияи интизомиро дар ќисми њолатњои воќеии аз љониби он муќарраршударо аз нав дида барояд, њолатњои воќеии аз љониби комиссия муайяннашударо муайяншуда њисобад, инчунин аз њадди баррасии шикоят, пешнињод, мурољиат ва хулосаи Комиссияи интизомї берун барояд.  

5. Муњокимаи истењсолоти интизомї дар љаласаи кушодаи Шӯро амалї мешавад, ба истиснои њолатњое, ки ќонунгузории Љумњурии Тољикистон барои гузаронидани љаласањои пўшидаи судї пешбинї намудааст. Њозир нашудани нафаре аз иштирокчиёни истењсолоти интизомї, барои баргузории муњокима ва ќабул намудани ќарор монеа намегардад. Ба иштирокчиёни истењсолоти интизомї барои изњор намудани ваљњњои худ љињати дастгирї кардани хулосаи Комиссияи интизомї ё ба муќобили он баромадан, баён кардани андешаашон оид ба  чорањои љавобгарии интизомии нисбати адвокат татбиќшаванда њуќуќњои баробар дода мешавад.  

6. Ќарори Шӯро бояд асоснок буда, ба Ќонуни Љумњурии Тољикистон "Дар бораи адвокатура ва фаъолияти адвокатї"  ва Кодекси одоби касбии адвокатњо ба таври мушаххас ишора намояд.

7. Шӯро оид ба шикоят, пешнињод ва мурољиат бо роњи овоздињї ќарор ќабул мекунад. Ба иштирокчиёни истењсолоти интизомї бевосита пас аз анљом ёфтани муњокима дар худи њамон љаласа ќисми хулосавии ќарор эълон карда мешавад. Бо хоњиши иштирокчии истењсолоти интизомї ба ў дар муддати дањ рўз нусхаи тасдиќгардидаи ќарор супорида (фиристода) мешавад. Нусхаи тасдиќгардидаи ќарори ќабулшуда дар муддати дањ рўз ба ташкилоти адвокатие, ки дар он адвокати нисбаташ оид ба истењсолоти интизомї ќарор ќабул гардида фаъолият менамояд, фиристода мешавад.    
Моддаи 17. Чорањои љазои интизомї 

1. Чорањои љазои интизомї инњоянд:  

· сарзаниш;

· танбењ;

· аз аъзогии Иттифоќи адвокатњо хориљ намудан. 

2. Чорањои љазои интизомї инчунин нисбати ёрдамчиёни адвокатњо ва коромўз-адвокатњо татбиќ карда мешаванд.  

3. Шӯрои мақомоти минтақавӣ зимни барраси намудани хулосаи Комиссияи интизомӣ  ба адвокат чораҳои интизомии пешбининамудаи сархати якум ва дуюми қисми якуми моддаи мазкурро  татбиқ намуда,  дар ин бора қарор қабул менамояд.  

Моддаи 18. Ваколатњои Шӯрои мақомоти минтақавии Иттифоќи адвокатњо оид ба баррасии хулосаи Комиссияи интизомї  

1. Шӯрои мақомоти минтақавии Иттифоќи адвокатњо  оид ба истењсолоти интизомї чунин ќарорњо ќабул менамояд:   

· дар хусуси мављуд будани вайронкунии меъёрњои  Қонуни ҶТ. “ Дар бораи адвокатура ва фаъолияти адвокати” ва (ё) Кодекси одоби касбии адвокатњо ва Оинномаи Иттифоќи адвокатњо дар амалњои (беамалии) адвокат, аз љониби адвокат иљро накардан ё ба таври номатлуб иљро кардани ӯњдадорињои худ дар назди ваколатдињанда ё Иттифоќи адвокатњо, ё нисбати адвокат татбиќ намудани чорањои љазои интизомї; 
· дар бораи ќатъ кардани истењсолоти интизомї нисбати адвокат бинобар дар амалњои (беамалии) ў мављуд набудани вайронкунии меъёрњои Қонуни ҶТ “Дар бораи адвокатура ва фаъолияти адвокати” , (ё) Кодекси одоби касбии адвокатњо ва Оинномаи Иттифоќи адвокатњо, ё бинобар аз љониби адвокат ба таври дахлдор иҷро гардидани  ӯњдадорињои худ дар назди ваколатдињанда ё Иттифоќи адвокатњо, инчунин дар сурате, ки њолатњои воќеї аз љониби Комиссияи интизомї дуруст муќаррар карда шудаанд, аммо њангоми ба кирдори адвокат бањои њуќуќї додан ё татбиқи ќонун ва Кодекси одоби касбии адвокатњо комиссия ба хатогї роњ додааст;
· дар бораи ќатъ кардани истењсолоти интизомї бинобар мављуд будани ќарори ќаблан ќабулнамудаи Раёсати Иттифоќи адвокатњо ё Шӯрои маќомоти минтаќавии Иттифоќи адвокатњо оид ба истењсолоти интизомї бо њамон иштирокчиён ва оид ба њамон мавзўъ ва асос; 

· дар бораи ќатъ кардани истењсолоти интизомї бинобар бозхонд карда шудани шикоят, пешнињод, мурољиат ё ба созиш омадани шахси шикоятнамуда бо адвокат;  

· дар бораи ба баррасии нав фиристодани истењсолоти интизомии Комиссияи интизомї; 

· дар бораи ќатъ кардани истењсолоти интизомї бинобар гузаштани мўњлати татбиќ намудани чорањои љазои интизомї, ки дар рафти муњокима аз љониби Шӯро ё Комиссияи интизомї муайян карда шудааст; 

· дар бораи ќатъ кардани истењсолоти интизомї бинобар камањмият будани њуќуќвайронкунии содирнамудаи адвокат бо љалб намудани диќќати адвокат ба њуќуќвайронкунии роњдода;   

· дар бораи ќатъ кардани истењсолоти интизомї бинобар дар рафти муњокима аз љониби Шӯро ё Комиссияи интизомї маълум гардидани мављуд набудани асоси оѓоз намудани  истењсолоти интизомї.   

2. Ќатъ намудани истењсолоти интизомї аз рўйи асоси дар зербанди 6 банди 1-и њамин модда зикргардида мумкин нест, агар адвокате, ки нисбати ў парвандаи интизомї оѓоз гардидааст, дар ин бора норозигї баён кунад. Дар ин њолат пешбурди истењсолоти интизомї ба тариќи умумӣ идома меёбад.  

3. Иљро намудани ќарорњои Шӯрои мақомоти минтақавии Иттифоќи адвокатњо, ки оид ба истењсолоти интизомї дар доираи ваколатњои он ќабул гардидааст, барои њамаи адвокатњо њатмї мебошад.  
4. Дар сурати аз љониби Шӯрои мақомоти минтақавии  Иттифоќи адвокатњо нисбати адвокат татбиќ гардидани љазои интизомї дар намуди хориљ намудан аз аъзогии Иттифоќи адвокатњо, Шӯрои мақомоти минтақави  ба Раёсати Иттифоки адвокатҳо  хулоса ҷиҳати  минбаъд аз тарафи Иттифоқи адвокатҳо ирсол гардидани пешниҳод ба Комиссияи тахассуси оиди ќатъ кардани маќоми адвокат равон  менамояд.   

Моддаи 19. Мўњлатњои татбиќи чорањои љазои интизомї

     Љазои интизомї аз љониби Шӯрои мақомоти минтақавии Иттифоќи адвокатњо дар муддати на дертар аз як моњи гирифтани хулосаи Комиссияи интизомї, бе дарназардошти мўњлати бемории адвокат ё дар рухсатии мењнатї будани ў, татбиќ карда мешавад. Пас аз гузаштани шаш моњ аз рўзи содир гардидани њуќуќвайронкунии интизомї татбиќ намудани љазои интизомї мумкин нест.  

Моддаи 20. Шикоят овардан ба ќарорњои Шӯро 

     Ба ќарори Шӯрои мақомоти минтақавии Иттифоќи адвокатњо аз рўйи истењсолоти интизомї адвокате, ки ба љавобгарии интизомї кашида шудааст, метавонад дар муддати  як моњ аз рўзи гирифтани ќарор ба Раёсати Иттифоқи адвокатҳо ва ё суд шикоят намояд.   
Моддаи 21. Ваколатњои Шӯрои мақомоти минтақавии Иттифоқи адвокатҳо њангоми ба миён омадани њолатњои нав ва (ё) нав ошкоргардида  

     Шӯрои мақомоти минтақавии Иттифоќи адвокатњо метавонад ќарори худро оид ба татбиќ намудани чорањои љазои интизомї нисбати адвокат њангоми ба миён омадани њолатњои нав ва (ё) нав ошкоргардида бекор кунад, ё таѓйир дињад.    

Моддаи 22. Мўњлати амали љазои нтизомї 

     Агар дар муддати як сол аз рўзи татбиќ намудани љазои интизомї ба адвокат љазои нави интизомї татбиќ карда нашавад, ў љазои интизомї надошта њисобида мешавад. Шӯро метавонад бо ташаббуси худ, аризаи худи адвокат, дархости ташкилоти адвокатии минтақаи дахлдорро, ки дар он адвокати нисбаташ оид ба истењсолоти интизомї ќарор ќабул гардида фаъолият менамояд,  бо гузаштани шаш моҳ љазои интизомии татбиќшударо бардорад.

Моддаи 23. Мањфуз доштани маводњои истењсолоти интизомї  

1. Маводњои истењсолоти интизомї дар парвандањои Шӯрои Мақомоти минтақавии Иттифоќи адвокатњо дар муддати ду сол аз лањзаи бароварда шудани ќарор нигоњ дошта мешаванд. 

Бо гузаштани мўњлати мазкур маводњои истењсолоти интизомї мумкин аст дар асоси ќарори Шӯро нобуд карда шаванд.  

2.Ифшо намудани маводњои истењсолоти интизомї мумкин нест.

 
                                                         Боби 6
Муќаррароти хотимавї

 Моддаи 24. Мавриди амал ќарор гирифтани Низомнома   

     Низомнома, инчунин таѓйиру иловањо ба он аз лањзаи тасдиќ намудан аз тарафи маҷлиси умумии мақомоти минтақавии Иттифоќи адвокатњои Љумњурии Тољикистон мавриди амал ќарор мегиранд.   
